
««Հա​յաս​տանի Հանրապետության 2023 թվականի պետական բյուջեի մասին» 
Հա​յաս​տանի Հանրապետության օրենքում վերաբաշխում և Հա​յաս​տանի Հանրապետության կառավա​րու​թյան 2022 թվականի դեկտեմբերի 29-ի 
N 2111-Ն որոշման մեջ փոփոխություններ կա​տա​րելու մասին¦ 
ՀՀ կառավարության որոշման նախագծի

1. Անհրաժեշտությունը. Նախագծի ընդունումը պայմանավորված է անձնակազմի սոցիալական նպաստների ապահովման անհրաժեշտությամբ:
2. Ընթացիկ իրավիճակը և խնդիրները. 
Հիմք ընդունելով նախորդ տաս ամիսների փաստացի և առաջիկա երկու ամիսների կանխատեսումը անհրաժեշտություն է առաջացել բյուջետային ծախսերի տնտեսագիտական դասակարգման համապատասխան հոդվածում 760.000,0 հազար դրամ /հաշվարկ՝ 2.216.811,0 հազար դրամ (սպասողական) - 1.456.811,0 հազար դրամ (ճշտված նախահաշիվ)/ լրացուցիչ ֆինանսական միջոցներ նախատեսել: 

Հիփոթեքային վարկավորման 2023թ. ծրագրին մասնակցած 1111 զինծառայողից ս.թ. նոյեմբերի 9-ի դրությամբ տեղեկանք է հատկացվել 933 զինծառայողի, իսկ տաս ամիսների պետական աջակցությունը կազմել է 1.744.550,0 հազար դրամ, կանխավճար է հատկացվել 389 շահառուի, իսկ 993-ին՝ սուբսիդավորում (3%, 5%): Հիփոթեքային վարկի մայր գումարի չմարված 10-ից 100 տոկոս մարման ենթակա գումար հատկացվել է 59 շահառուի: 2023թ. ընթացքում 500 բնակարանի (բնակելի տան) ձեռք բերման դեպքում անհրաժեշտ բյուջետային միջոցների պահանջարկը (սպասողական ցուցանիշներ) կարող է կազմել 2.216.811,0 հազար դրամ:
3. Տվյալ բնագավառում իրականացվող քաղաքականությունը. ՀՀ զինված ուժերի կարիքների ապահովման գործընթացի իրականացում:
        4. Կարգավորման նպատակը և բնույթը. Որոշման նախագծով առաջարկվում է ՀՀ պաշտպանության նախարարության կողմից իրականացվող 1169 «ՀՀ պաշտպանության ապահովում» ծրագրի 11001 «Ռազմական կարիքների բավարարում» միջոցառման շրջանակներում իրականացնել նախատեսվող ծախսերի ֆինանսավորումը 2023թ. հաստատված նախահաշիվների և կնքված պայմանագրերի գների տարբերության հետևանքով առաջացած ազատ ֆինանսական միջոցների հաշվին:
Նվազեցումները պայմանավորված են 2023 թվականի գնման գործընթացի շրջանակներում կնքված գործարքների (այդ թվում նաև պաշտպանական բանակի մասով) գնման արդյունքում առաջացած տնտեսումներով, ինչպես նաև պահանջարկի նվազմամբ և/կամ վերացմամբ:
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: 
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2023 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը բխում է ՀՀ կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:
8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
